
DUN ALFRED GRIMA
MWEGGAH BIT-TITLU TA’ MONSINJUR TAL-PAPA

Fil-Parrocéa ta’ San Gwann Fisher, f"Bramalea, Toronto, waqt iz-Zjara Pastorali tieghu fil-
Kanada, I-Isqof ta’ Ghawdex Mons. Mario Grech ilbierah mexxa Quddiesa ta’ Radd il-Hajr fi
tmiem il-mandat ta’ Dun Alfred Grima bhala Kappillan, li hu sejjah “raghaj bir-riha tan-
naghag”. Dun Alfred, li ilu sacerdot 48 sena, ghal dawn l-ahhar hamsa u ghoxrin sena serva
bhala raghaj spiritwali ta’ din il-parroc¢a Kanadiza.

L-Isqof gal li Dun Alfred kien imzejjen bil-kwalitajiet sbieh ta’ qalb kbira li kapaci thobb lill-
poplu u ta’ sacerdot li jilga’ lil kulhadd bi hlewwa, irrispettivament mill-isfond socjali tieghu.
Ghalhekk “il-Knisja hi midjuna lejh ghas-servizz tad-deheb li ta”.

L-Isqof ta’ Ghawdex qal li kif kien qrib ta’ Dun Alfred meta flI-1994 halliet id-dinja |-ghaziza
ommu, hu hass li kellu jkun grib tieghu f’dan il-mument emozzjonanti ghalih meta wasal biex
ihalli lill-familja parrokkjali tieghu li hu habb bi mhabba ta’ missier ghal dawn is-snin kollha.

Bhala sinjal ta’ apprezzament u gratitudni ghall-hidma ministerjali tieghu, wara li kkonsulta
mal-Eminenza Tieghu 1-Kardinal Thomas Collins, Arcisqof ta’ Toronto, hu gala’ minghand
il-Papa Frangisku li Dun Alfred jinghata 1-gich ta’ Kappillan tal-Qdusija Tieghu bit-titlu ta’
Monsinjur. Dan sehh b’digriet tal-21 ta” April 2016.

Monsinjur Alfred Grima twieled ix-Xewkija, Ghawdex, fit-2 ta’ Marzu 1941. Hu studja fis-
Seminarju ta> Ghawdex u gie ordnat sa¢erdot mill-Isqof Nikol G. Cauchi fMejju 1968.
F’Settembru ta’ dik is-sena halla Malta bhala sacerdot fidei donum lill-Arcidjocesi ta’
Toronto, il-Kanada, fejn intbaghat Vic¢i-Parroku fil-Parro¢ca tat-Twelid ta’ Sidna Gesu Kristu
(1968-1971). Serva wkoll fil-Parrocei tal-Qaddisin Kollha, Etobicoke Ontario (1971-1976) u
ta’ San Girgor il-Kbir, Oshawa (1976-1981). Kien Kappillan tal-Parroc¢ca tal-Immakulata
Kuncizzjoni f’Perry (1981-1991), fejn bena I-knisja prezenti, appartament ghas-Senior
sitizens, u skola.

Mill-1991 sal-lum hu kien Kappillan tal-Parro¢¢a ta’ San Gwann Fisher fi Brampton, fejn
irrestawra d-dar tal-parrocca u 1-istess knisja. B’ghozza kbira tul dawn it-48 sena ha hsieb il-
kura tal-erwich fl-Arcidjocesi ta” Toronto, u rebah ir-rispett tal-komunitajiet kollha li hu geda
b’dedikazzjoni. Laga’ wkoll bosta familji ta’ immigranti u ghenhom jissetiljaw fil-belt ta’
Toronto.

Hu offra wkoll il-possibbilta lil ghadd ta’ sacerdoti minn Malta u Ghawdex biex jesperjenzaw
il-hajja pastorali fil-Kanada, u ssapportja bosta istituzzjonijiet ta’ karita fid-Djocesi ta’
Ghawdex.



